
«ԱԶԴԱՐԱՐՄԱՆ ՀԱՄԱԿԱՐԳԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Հոդված 1. «Ազդարարման համակարգի մասին» 2017 թվականի հունիսի 9-ի ՀՕ-97-Ն օրենքի (այսուհետ՝ Օրենք) 1-ին հոդվածը՝
1. լրացնել նոր՝ 4.1 կետ՝ հետևյալ բովանդակությամբ՝ 
«4.1. իրավասու մարմնի լիազորված անձ՝ սույն օրենքով նախատեսված իրավասու մարմնի կամ կազմակերպության ղեկավարի կողմից համապատասխան իրավական ակտով նշանակված աշխատող, որը հանդիսանում է ազդարարման  պատասխանատու անձը․»։

Հոդված 2. Օրենքի 4-րդ հոդվածի 2-րդ մասի՝ 
1. 2-րդ կետը «հաղորդումը ներկայացնելն» բառերից հետո լրացնել «իր աշխատավայրում կամ ծառայություն մատուցող վայրում/կազմակերպությունում՝» բառերով։ 
2. 3-րդ կետը «իրավասու մարմին» բառերից հետո լրացնել «կամ իրավասու մարմնի ղեկավարի լիազորած անձին» բառերով:

Հոդված 3. Օրենքի 6-րդ հոդվածը՝ 
1. լրացնել նոր՝ 2.1. կետ՝ հետևյալ բովանդակությամբ՝ 
«2.1. Ազդարարման մասին հաղորդումը ստանալուց հետ լիազորված անձը ուսումնասիրում և առաջարկություն է ներկայացնում իրավասու մարմնի ղեկավարին՝ հաղորդման քննության իրականացման վերաբերյալ։ Ելնելով հաղորդման բնույթից, իր իրավասության շրջանակներում՝ հաղորդումը քննում և լուծում է կամ Կոռուպցիայի կանխարգելման հանձնաժողովը կամ համապատասխան մարմնի հանրային ծառայողի էթիկայի հանձնաժողովը, իսկ կոռուպցիոն դեպքի վերաբերյալ հաղորդումը վերահասցեագրվում է Գլխավոր դատախազություն։ Հանրային շահի կամ դրա սպառնալիքի դեմ ուղղված հաղորդումները քննում և լուծում են լիազոր մարմինները։»։
2. լրացնել նոր՝ 9-րդ կետ՝ հետևյալ բովանդակությամբ՝ 
«9. Սույն հոդվածի 2.1. կետով նախատեսված վարույթների ընթացքի մասին ազդարարին տեղեկատվությունը հաղորդում է լիազորված անձը։»։

Հոդված 4. Օրենքի 7-րդ հոդվածի
1. 2-րդ կետը «իրավասու մարմնի ղեկավարին» բառերից հետո լրացնել «կամ լիազորված անձին» բառերով։
2. լրացնել նոր՝ 2.1. կետ՝ հետևյալ բովանդակությամբ՝ 
«2.1. Ազդարարման մասին հաղորդումը ստանալուց հետ լիազորված անձը ուսումնասիրում և առաջարկություն է ներկայացնում իրավասու մարմնի ղեկավարին՝ հաղորդման քննության իրականացման վերաբերյալ։ Ելնելով հաղորդման բնույթից, իր իրավասության շրջանակներում՝ հաղորդումը քննում և լուծում է կամ Կոռուպցիայի կանխարգելման հանձնաժողովը կամ համապատասխան մարմնի հանրային ծառայողի էթիկայի հանձնաժողովը, իսկ կոռուպցիոն դեպքի վերաբերյալ հաղորդումը վերահասցեագրվում է Գլխավոր դատախազություն։ Հանրային շահի կամ դրա սպառնալիքի դեմ ուղղված հաղորդումները քննում և լուծում են լիազոր մարմինները։»։
3. լրացնել նոր՝ 11-րդ կետ՝ հետևյալ բովանդակությամբ՝ 
«9. Սույն հոդվածի 2.1. կետով նախատեսված վարույթների ընթացքի մասին ազդարարին տեղեկատվությունը հաղորդում է լիազորված անձը։»։

Հոդված 5. Օրենքի 9.1-րդ հոդվածի 1-րդ մասի՝ 
1. 1-ին կետը «մարմինները» բառից հետո լրացնել «և կազմակերպությունները» բառերով։ 
2. լրացնել նոր՝ 3-րդ մաս՝ հետևյալ բովանդակությամբ՝ 
«3. Պետական և տեղական ինքնակառավարման մարմինները և կազմակերպությունները ազդարարման հետ կապված համապատասխան վիճակագրությունը հավաքագրում և ներկայացնում են Հայաստանի Հանրապետության կառավարությանը սահմանված կարգով:»․
3. լրացնել նոր՝ 4-րդ մաս՝ հետևյալ բովանդակությամբ՝
«4. Ներքին ազդարարման դեպքում իրավասու մարմինը հավաքագրում է հետևյալ տեղեկությունները․
1) հաղորդման հաշվառման հերթական համարը.
2) հաղորդման ներկայացման օրը, ամիսը, տարեթիվը.
3) հաղորդման հաշվառման օրը, ամիսը, տարեթիվը.
4) հաղորդումը ներկայացրած անձի անունը, ազգանունը և հայրանունը,
5) հաղորդումը ներկայացրած անձի պաշտոնը.
6) հաղորդման ներկայացման կարգը՝ բանավոր կամ գրավոր։ Բանավոր կերպով հաղորդումը իրականացվում է հեռախոսով, ձայնային հաղորդակցության համակարգերով, ինչպես նաև հաղորդում ներկայացնող անձի պահանջով՝ այդ պահանջը ներկայացնելուց հետո անհապաղ, բայց ոչ ուշ, քան մեկ աշխատանքային օրվա ընթացքում մարմնի կամ կազմակերպության ղեկավարի կամ պատասխանատու անձի հետ դեմառդեմ հանդիպում կազմակերպելու միջոցով․
7) հաղորդմամբ ներկայացված տեղեկության համառոտ բովանդակությունը.
8) հաղորդման առնչությամբ օրենքի հիման վրա ձեռնարկված միջոցառումների, ներառյալ պաշտպանության տրամադրված միջոցների ամբողջական նկարագիրը.
9) հաղորդման առնչությամբ օրենքի հիման վրա ձեռնարկված միջոցառումների, ներառյալ պաշտպանության միջոցների տրամադրման արդյունքը.
10) նշումներ ազդարարին ծանուցելու յուրաքանչյուր դեպքի վերաբերյալ.
11) հաղորդում ներկայացրած անձի կողմից լրացուցիչ ներկայացված պարզաբանումների, փաստաթղթերի կամ դիմումների ներկայացման օրը, ամիսը, տարին և համառոտ բովանդակությունը.
12) հաղորդում ներկայացրած անձի ստորագրությունը (հնարավորության դեպքում).
13) հաղորդման առնչությամբ այլ տեղեկություններ.
14) պատասխանատու անձի ստորագրությունը։
4. լրացնել նոր՝ 5-րդ մաս՝ հետևյալ բովանդակությամբ՝
«5. Արտաքին ազդարարման դեպքում իրավասու մարմինը հավաքագրում է հետևյալ տեղեկությունները․
1) հաղորդման, ներառյալ օրենքի իմաստով վերահասցեագրման ենթակա հաղորդման հաշվառման հերթական համարը.
2) հաղորդման ներկայացման օրը, ամիսը, տարեթիվը.
3) հաղորդման հաշվառման օրը, ամիսը, տարեթիվը.
4) հաղորդումը ներկայացրած անձի անունը, ազգանունը և հայրանունը, իսկ իրավաբանական անձի դեպքում նաև ֆիրմային անվանումը, պետական գրանցման համարը, իրավաբանական անձում զբաղեցրած պաշտոնը.
5) հաղորդման ներկայացման կարգը՝ բանավոր կամ գրավոր։ Հաղորդման ներկայացման կարգը՝ բանավոր կամ գրավոր: Բանավոր կերպով հաղորդումը իրականացվում է հեռախոսով, ձայնային հաղորդակցության համակարգերով, ինչպես նաև հաղորդում ներկայացնող անձի պահանջով՝ այդ պահանջը ներկայացնելուց հետո անհապաղ, բայց ոչ ուշ, քան մեկ աշխատանքային օրվա ընթացքում իրավասու մարմնի ղեկավարի, իրավասու մարմնի վերադաս մարմնի ղեկավարի, Կոռուպցիայի կանխարգելման հանձնաժողովի կամ պատասխանատու անձի հետ դեմառդեմ հանդիպում կազմակերպելու միջոցով․
6) հաղորդմամբ ներկայացված տեղեկության համառոտ բովանդակությունը.
7) հաղորդման առնչությամբ օրենքի հիման վրա ձեռնարկված միջոցառումների, ներառյալ պաշտպանության տրամադրված միջոցների ամբողջական նկարագիրը.
8) հաղորդման առնչությամբ օրենքի հիման վրա ձեռնարկված միջոցառումների, ներառյալ պաշտպանության միջոցների տրամադրման արդյունքը.
9) նշումներ ազդարարին ծանուցելու յուրաքանչյուր դեպքի վերաբերյալ.
10) հաղորդում ներկայացրած անձի կողմից լրացուցիչ ներկայացված պարզաբանումների, փաստաթղթերի կամ դիմումների ներկայացման օրը, ամիսը, տարին և համառոտ բովանդակությունը.
11) հաղորդում ներկայացրած անձի ստորագրությունը (հնարավորության դեպքում).
12) հաղորդման առնչությամբ այլ տեղեկություններ, ներառյալ օրենքի իմաստով ոչ իրավասու մարմնին հասցեագրված հաղորդումների վերահասցեագրումների վերաբերյալ տեղեկություններ.
13) պատասխանատու անձի ստորագրությունը։
5. լրացնել նոր՝ 6-րդ մաս՝ հետևյալ բովանդակությամբ՝
«6. Հանրությանն ազդարարման դեպքում իրավասու մարմինը հավաքագրում է հետևյալ տեղեկությունները․
1) հաղորդումը ստացված զանգվածային լրատվության միջոցի տեսակը և անվանումը,
2) հաղորդման, ներառյալ օրենքի իմաստով վերահասցեագրման ենթակա հաղորդման հաշվառման հերթական համարը. 
3) հաղորդման ներկայացման օրը, ամիսը, տարեթիվը.
4) հաղորդման հաշվառման օրը, ամիսը, տարեթիվը.
5) հաղորդումը ներկայացրած անձի անունը, ազգանունը և հայրանունը, իսկ իրավաբանական անձի դեպքում նաև ֆիրմային անվանումը, պետական գրանցման համարը, իրավաբանական անձում զբաղեցրած պաշտոնը.
6) հաղորդման ներկայացման կարգը՝ բանավոր կամ գրավոր․
7) հաղորդմամբ ներկայացված տեղեկության համառոտ բովանդակությունը.
8) հաղորդման առնչությամբ օրենքի հիման վրա ձեռնարկված միջոցառումների, ներառյալ պաշտպանության տրամադրված միջոցների ամբողջական նկարագիրը.
9) հաղորդման առնչությամբ օրենքի հիման վրա ձեռնարկված միջոցառումների, ներառյալ պաշտպանության միջոցների տրամադրման արդյունքը.
10) նշումներ ազդարարին ծանուցելու յուրաքանչյուր դեպքի վերաբերյալ.
11) հաղորդում ներկայացրած անձի կողմից լրացուցիչ ներկայացված պարզաբանումների, փաստաթղթերի կամ դիմումների ներկայացման օրը, ամիսը, տարին և համառոտ բովանդակությունը.
12) հաղորդում ներկայացրած անձի ստորագրությունը (հնարավորության դեպքում).
13) հաղորդման առնչությամբ այլ տեղեկություններ, ներառյալ օրենքի իմաստով ոչ իրավասու մարմնին հասցեագրված հաղորդումների վերահասցեագրումների վերաբերյալ տեղեկություններ.»․
6. լրացնել նոր՝ 7-րդ մաս՝ հետևյալ բովանդակությամբ՝
«7. Միասնական էլեկտրոնային հարթակով ստացված հաղորդումների դեպքում վիճակագրությունը վարվում է երկու եղանակով․ 
ա) Միասնական էլեկտրոնային հարթակի «Վիճակագրություն» բաժնում ներկայացվում են հարթակում ինքնաշխատ կերպով գեներացված վիճակագրական տվյալներ, որոնք վերաբերում են միասնական էլեկտրոնային հարթակի այցելությունների թվին, միասնական էլեկտրոնային հարթակի միջոցով ներկայացված հաղորդումների թվին, «Օպերատիվ-հետախուզական գործունեության մասին» Հայաստանի Հանրապետության օրենքով սահմանված կարգով ստուգված և չստուգված հաղորդումների տոկոսային հարաբերությանը, ինչպես նաև «Օպերատիվ-հետախուզական գործունեության մասին» Հայաստանի Հանրապետության օրենքով սահմանված կարգով ստուգված հաղորդումների արդյունքում ընդունված՝ քրեական գործ հարուցելու և քրեական գործի հարուցումը մերժելու մասին որոշումների տոկոսային հարաբերությանը․ 
բ) «Ընդհանուր վիճակագրություն և հարթակի միջոցով բացահայտված հանցագործություններ» բաժնում ներկայացվում են վիճակագրական տվյալներ, որոնք վերաբերում են միասնական էլեկտրոնային հարթակով ներկայացված հաղորդումների միջոցով բացահայտված հանցագործությունների մասին քանակական վիճակագրությանը և դրանց համառոտ տեղեկատվությանը։»։

Հոդված 6. Օրենքի 9.2-րդ հոդվածի 1-րդ մասի՝ 
1. 1-ին կետը «չի ստացել» բառերից հետո լրացնել «, բացառությամբ եթե ազդարարողը ողջամիտ հիմքեր ունի ենթադրելու, որ կոռուպցիոն բնույթի դեպքը անմիջական կամ ակնհայտ վտանգ է ներկայացնում հանրության համար, կամ երբ առկա է վնասակար գործողությունների վտանգ կամ խախտումը վերացնելու ցածր հավանականություն ազդարարման այլ տեսակներով ազդարարելու դեպքում,» բառերով։ 







ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՍԱՀՄԱՆԱԴՐԱԿԱՆ ՕՐԵՆՔԸ
«ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ՄԱՍԻՆ» ՍԱՀՄԱՆԱԴՐԱԿԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Մարդու իրավունքների պաշտպանի մասին» 2016 թվականի դեկտեմբերի 16-ի ՀՕ-1-Ն սահմանադրական օրենքի (այսուհետ՝ Օրենք) 30.2 հոդվածի՝
1. 5-րդ կետը «հաշվետվությունը և» բառերից հետո լրացնել «Հայաստանի Հանրապետության կառավարության սահմանված կարգով» բառերով։ 
2. 5-րդ կետը «մարմինների» բառից հետո լրացնել «և կազմակերպությունները» բառերով։ 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո  Ր  Ո  Շ  Ո Ւ  Մ
-- նոյեմբերի 2024 թվականի  N              - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 15-Ի N 272-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
-----------------------------------------------------------------------------------------------------------

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը` Հայաստանի Հանրապետության կառավարությունը    ո ր ո շ ու մ     է.
Հայաստանի Հանրապետության կառավարության 2018 թվականի մարտի 15-ի «Ներքին և արտաքին ազդարարման դեպքում հաղորդումների հաշվառման և ձևակերպման օրինակելի ձևը, ազդարարին տրվող պաշտպանության միջոցների իրականացման ընթացակարգը, ինչպես նաև պետական և տեղական ինքնակառավարման մարմիններում, դրանց ենթակա մարմիններում ազդարարման հաղորդումների վերաբերյալ վիճակագրության վարման կարգը սահմանելու մասին» N 272-Ն որոշման մեջ (այսուհետ` որոշում) կատարել հետևյալ փոփոխությունները և լրացումները՝
1) որոշման Հավելված N 1-ի 5-րդ կետի 6-րդ ենթակետը շարադրել հետևյալ խմբագրությամբ․
«6. հաղորդման ներկայացման կարգը՝ բանավոր կամ գրավոր: Բանավոր կերպով հաղորդումը իրականացվում է հեռախոսով, ձայնային հաղորդակցության համակարգերով, ինչպես նաև հաղորդում ներկայացնող անձի պահանջով՝ այդ պահանջը ներկայացնելուց հետո անհապաղ, բայց ոչ ուշ, քան մեկ աշխատանքային օրվա ընթացքում մարմնի կամ կազմակերպության ղեկավարի կամ պատասխանատու անձի հետ դեմառդեմ հանդիպում կազմակերպելու միջոցով․»․
2) որոշման Հավելված N 1-ի 6-րդ կետի 5-րդ ենթակետը շարադրել հետևյալ խմբագրությամբ․
«5. հաղորդման ներկայացման կարգը՝ բանավոր կամ գրավոր: Բանավոր կերպով հաղորդումը իրականացվում է հեռախոսով, ձայնային հաղորդակցության համակարգերով, ինչպես նաև հաղորդում ներկայացնող անձի պահանջով՝ այդ պահանջը ներկայացնելուց հետո անհապաղ, բայց ոչ ուշ, քան մեկ աշխատանքային օրվա ընթացքում իրավասու մարմնի ղեկավարի, իրավասու մարմնի վերադաս մարմնի ղեկավարի, Կոռուպցիայի կանխարգելման հանձնաժողովի կամ պատասխանատու անձի հետ դեմառդեմ հանդիպում կազմակերպելու միջոցով․»․





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո  Ր  Ո  Շ  Ո Ւ  Մ
-- նոյեմբերի 2024 թվականի  N              - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 439-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
-----------------------------------------------------------------------------------------------------------

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը` Հայաստանի Հանրապետության կառավարությունը    ո ր ո շ ու մ     է.
Հայաստանի Հանրապետության կառավարության 2018 թվականի ապրիլի 12-ի «Ազդարարման միասնական էլեկտրոնային հարթակի տեխնիկական նկարագիրը և վարման կարգը հաստատելու մասին» N 439-Ն որոշման մեջ (այսուհետ` որոշում) կատարել հետևյալ փոփոխությունները և լրացումները՝
1) որոշման Հավելված N 1-ի 9-րդ կետը շարադրել հետևյալ խմբագրությամբ․
«9. «Վիճակագրություն» բաժնում ներկայացվում են հարթակում ինքնաշխատ կերպով գեներացված վիճակագրական տվյալներ, որոնք վերաբերում են միասնական էլեկտրոնային հարթակի այցելությունների թվին, միասնական էլեկտրոնային հարթակի միջոցով ներկայացված հաղորդումների թվին, «Օպերատիվ-հետախուզական գործունեության մասին» Հայաստանի Հանրապետության օրենքով սահմանված կարգով ստուգված և չստուգված հաղորդումների տոկոսային հարաբերությանը, ինչպես նաև «Օպերատիվ-հետախուզական գործունեության մասին» Հայաստանի Հանրապետության օրենքով սահմանված կարգով ստուգված հաղորդումների արդյունքում ընդունված՝ քրեական գործ հարուցելու և քրեական գործի հարուցումը մերժելու մասին որոշումների տոկոսային հարաբերությանը․»․
2) որոշման Հավելված N 1-ի 10-րդ կետը շարադրել հետևյալ խմբագրությամբ․
«10. «Ընդհանուր վիճակագրություն և հարթակի միջոցով բացահայտված հանցագործություններ» բաժինը ներկայացնում է միասնական էլեկտրոնային հարթակով ներկայացված հաղորդումների միջոցով բացահայտված հանցագործությունների մասին քանակական վիճակագրություն և դրանց համառոտ տեղեկատվություն:»։

